
GOUVÈNÈ HOCHUL ANONSE PRÈSKE 36.2 MILYON DOLA POU AJANS FÒS LÒD 
YO KAP PATISIPE NAN INISYATIV ELIMINASYON VYOLANS KI ENPLIKE ZAM 

ETA A  
  

Finansman rekò Gouvènè a garanti a elaji inisyativ ki rekonèt nasyonalman pou 
uit nouvo depatman lapolis, kat lòt konte  

  
Finansman GIVE la kounye a sipòte 28 depatman lapolis, ak biwo pwokirè distri 
yo, depatman pwobasyon, ak biwo cherif yo nan 21 konte ki pi frape pa vyolans 

ak zam ak krim vyolan yo  
  

Ogmantasyon 53 pousan nan sezi zam ilegal (2018 vs 2022), ak diminisyon de chif 
nan vyolans ak zam nan kominote yo k ap patisipe nan GIVE kounye a, ak nan Vil 

New York jiska prezan ane sa a  
  
  

Gouvènè Kathy Hochul te anonse jodi a prèske 36.2 milyon dola bay ajans fòs lòd yo k 
ap patisipe nan inisyativ Eliminasyon Vyolans ki Enplike Zam (Gun Involved Violence 
Elimination, GIVE) eta a. Finansman rekò Gouvènè a ki te garanti nan Bidjè Ane Fiskal 
2024 la te pèmèt eta a elaji inisyativ ki rekonèt nasyonalman an pou uit nouvo 
depatman lapolis ak kat lòt konte. Finansman GIVE la kounye a sipòte 28 depatman 
lapolis, ak biwo pwokirè distri yo, depatman pwobasyon, ak biwo cherif yo nan 21 konte 
andeyò Vil New York ki pi frape pa vyolans ak krim vyolan. An menm tan, Gouvènè 
Hochul te anonse yon ogmantasyon 53 pousan nan sezi zam ilegal lè yo konpare 2018 
ak 2022, ak diminisyon de chif nan vyolans ak zam nan kominote yo k ap patisipe nan 
GIVE kounye a, ak nan Vil New York jiska prezan ane sa a.   
  
"Abòde vyolans ak zam mane yon apwòch konplè, ki gen plizyè aspè, men sipò pou 
patnè fòs lòd lokal nou yo ki nan premye liy batay sa a enpòtan anpilz", Gouvènè 
Hochul te deklare. "Mwen fyè pou m bay patnè aktyèl nou yo ogmantasyon enpòtan 
nan finansman epi pwolonje inisyativ GIVE la bay lòt kominote yo pou yo ka aplike 
estrateji ki baze sou prèv yo epi pou yo gen resous yo bezwen pou retire zam nan lari 
nou yo epi elimine krim vyolan yo."  
  
"Envestisman sa a pral asire ajans fòs lòd nou yo ka kontinye jwe yon wòl enpòtan nan 
konbat vyolans ak zam nan tout eta a", Gouvènè Adjwen Delgado te deklare. "N ap 



sipòte estrateji ki pwouve pou adrese krim epi konstwi kominote ki pi an sekirite atravè 
New York."  
  
Gouvènè Hochul maten an te anonse sibvansyon yo ak pwogrè enpòtan nan retire zam 
ilegal nan kominote eta yo apre li fin rankontre manm Gwoup Travay Ant Plizyè Eta sou 
Zam Ilegal (Interstate Task Force on Illegal Guns) la. Ane pase a, ajans lapolis atravè 
eta a te sezi 10,427 zam ilegal, yon ogmantasyon 53 pousan lè yo konpare ak 2018 
(6,819 zam), ak yon ogmantasyon 15 pousan an konparezon ak 2021, lè yo te sezi 
9,088 zam. Lapolis Eta New York pou kont li te sezi 1,429 zam ilegal an 2023, konpare 
ak 551 an 2018: yon ogmantasyon 159 pousan.  
  
Gouvènè a te mete aksan sou diminisyon de chif tou nan done sou vyolans ak zam yo 
te rapòte dènyèman pa 20 depatman lapolis k ap patisipe kounye a nan GIVE, ak 
Depatman Lapolis Vil New York la. Ensidan fiziyad ak blesi nan kominote GIVE yo te 
bese a 28 pousan (292 kont 407), epi kantite moun ke yo te tire yo te diminye 27 
pousan (346 kont 475) pandan senk premye mwa 2023 yo konpare ak menm peryòd la 
ane pase a. Tou de endikatè vyolans ak zam sa yo gen tandans pou yo pi ba pase 
mwayèn senk ane (2018 - 2022) depi janvye 2023. Anplis de sa, yo te touye 37 moun 
mwens (51 kont 88, -42 pousan) pa vyolans ak zam lè yo konpare janvye jiska me nan 
ane sa a ak menm peryòd senk mwa an 2022, e endikatè sa a gen tandans pou li pi ba 
pase mwayèn senk ane depi mas 2023. Nan senk minisipalite yo, ensidan fiziyad ak 
kantite moun ke yo te tire tou de diminye pa 25.6 pousan jiska 11 jen 2023, konpare ak 
menm peryòd ane pase a.  
  
Divizyon Sèvis Jistis Kriminèl (Division of Criminal Justice Services, DCJS) la te etabli 
inisyativ GIVE la yon deseni de sa pou bay finansman, fòmasyon ak asistans teknik pou 
20 depatman lapolis ak biwo pwokirè distri, depatman pwobasyon, ak biwo cherif yo 
nan 17 konte andeyò Vil New York ki reprezante plis pase 80 pousan krim vyolan nan 
eta a: Albany (Albany Police), Broome (Binghamton Police), Chautauqua (Jamestown 
Police), Dutchess (Poughkeepsie Police), Erie (Buffalo Police), Monroe (Rochester 
Police), Nassau (Nassau County, and Hempstead Police (Lapolis Konte Nassau ak 
Hempstead Police)), Niagara (Niagara Falls Police), Oneida (Utica Police), Onondaga 
(Syracuse Police), Orange (Lapolis Newburgh ak Middletown Police (Newburgh, and 
Middletown Police)), Rensselaer (Troy Police), Rockland (Spring Valley), Schenectady 
(Schenectady), Suffolk (Suffolk County Police (Lapolis Konte Suffolk)), Ulster (Kingston 
Police) ak Westchester (Lapolis Mt. Vernon ak Yonkers (Mt. Vernon, and Yonkers 
Police)).  
  
Enjeksyon finansman nan nivo rekò Gouvènè Hochul garanti a pral pèmèt DCJS bay 
ajans GIVE ki deja egziste yo plis finansman; elaji inisyativ la nan konte Cayuga 
(Auburn Police), Chemung (Elmira Police), Jefferson (Watertown Police) ak konte 
Tompkins (Ithaca Police); epi ajoute kat nouvo depatman lapolis nan patenarya GIVE 
aktyèl yo: Amherst, Cheektowaga, ak Lackawanna nan Konte Erie, ak Greece nan 
Konte Monroe.  

DCJS te analize done fiziyad, krim vyolan, ak krim vyolan pa zam afe pou idantifye 
nouvo konte yo ak depatman lapolis yo epi asiyen finansman an. Ajans lan te devlope 
yon sistèm nan de nivo  Benefisyè Nivo 1 yo pral kontinye konsantre sou fiziyad ak krim 
ki gen rapò ak zam afe, epi benefisyè Nivo 2 yo pral konsantre sou rediksyon krim 
vyolan. Ajans k ap resevwa finansman nan 21 konte yo dwe kolabore pou devlope yon 
plan konplè ki dekri estrateji ki baze sou prèv yo pral itilize pou abòde fiziyad oswa krim 
vyolan nan kominote sible yo.  
  
Sik sibvansyon GIVE la kòmanse soti 1e jiyè 2023, jiska 30 jen 2024, epi ajans yo pral 
itilize finansman pou pèsonèl, lè siplemantè, ekipman ak teknoloji. Yo pral pataje prim 
sibvansyon total pou chak konte pami depatman lapolis ki nan lis la ak biwo pwokirè 
distri konte respektif pa yo, depatman pwobasyon ak biwo cherif yo, dapre chak plan 
konte yo.  
  
Rejyon Kapital  
  

• Nivo I: Depatman Lapolis Albany ak ajans Konte Albany yo 2,441,289 dola; 
Depatman Lapolis Troyak ajans Konte Rensselaer yo: 1,285,599 dola; ak 
Depatman Lapolis Schenectady ak ajans Konte Schenectady yo: 1,200,773 dola  

  
New York Santral  
  

• Nivo I: Depatman Lapolis Syracuse ak ajans Konte Onondaga yo: 3,231,376 dola  

• Nivo II: Depatman Lapolis Auburn ak ajans Konte Cayuga yo: 370,655 dola  

  
Finger Lakes  
  

• Depatman Lapolis Rochester (Nivo 1), Depatman Lapolis Greece (Nivo II) ak 
ajans Konte Monroe yo: 6,254,325 dola  

Long Island  
  

• Nivo I: Depatman Lapolis Konte Nassau, Depatman Lapolis Hempstead ak ajans 
Konte Nassau yo: 1,660,769 dola; ak Depatman Lapolis Konte Suffolk ak ajans 
Konte Suffolk yo: 1,307,677 dola  

  
Mid-Hudson  
  

• Nivo I: Depatman Lapolis Mount Vernon, Depatman Lapolis Yonkers ak ajans 
Konte Westchester yo: 1,560,120 dola; ak Depatman Lapolis Poughkeepsie ak 
ajans Konte Dutchess yo: 1,406,363 dola  

• Depatman Lapolis Newburgh (Nivo I) ak Depatman Lapolis Middletown (Nivo II) 
ak ajans Konte Orange yo: 1,782,060 dola  

  

• Nivo II: Depatman Lapolis Kingston ak ajans Konte Ulster yo: 405,525 dola; ak 
Depatman Lapolis Spring Valley ak ajans Rockland yo: 357,920 dola  

  
Mohawk Valley  
  

• Nivo I: Depatman Lapolis Utica ak ajans Konte Oneida yo: 1,435,330 dola  

  
North Country  
  

• Nivo II: Depatman Lapolis Watertown ak ajans Konte Jefferson yo: 507,948 dola  

  
Southern Tier  
  

• Nivo II: Depatman Lapolis Binghamton ak ajans Konte Broome yo: 872,833 dola; 
Depatman Lapolis Ithaca ak ajans Konte Tompkins yo: 383,595 dola; ak 
Depatman Lapolis Elmira ak ajans Konte Chemung yo: 383,147 dola  

  
Lwès New York  
  

• Depatman Lapolis Buffalo (Nivo I); Depatman Lapolis Amherst, Depatman 
Lapolis Cheektowaga ak Depatman Lapolis Lackawanna (Nivo II) ak ajans Konte 
Erie yo: 6,482,391 dola  

• Nivo I: Depatman Lapolis Niagara Falls ak ajans Konte Niagara yo: 2,188,290 
dola  

• Nivo II: Depatman Lapolis Jamestown ak ajans Konte Chautauqua yo: 682,014 
dola  

  
Komisè Divizyon Sèvis Jistis Kriminèl la, Rossana Rosado, te deklare, "Nou 
angaje nou pou nou fè tout sa nou kapab pou pwoteje kominote nou yo kont zak 
vyolans ak zam san sans. Nan batay sa a kont vyolans ak zam, li enpòtan pou nou 
asire ajans fòs lòd lokal nou yo ak sèvis sipò kominotè yo gen resous yo bezwen pou fè 
travay ki pral retire zam nan lari nou yo epi finansman sa a pral fè egzakteman sa."  
  
Sipè-entandan Adjwen Lapolis Eta New York la, Steven A. Nigrelli, te 
deklare, "Mwen felisite Gouvènè Hochul pou angajman kontiyèl li pou inisyativ GIVE la 
ak konsantrasyon pataje nou sou kwape vyolans ak zam nan kominote nou yo. Jan sa 
te pwouve pa fiziyad sou Manm Patwouy Eta New York nou an Richard Albert vandredi 
ki sot pase a, sa a se yon pwoblèm enpòtan pou tout Nouyòkè yo, ak gras ak sipò 



Gouvènè a nou kapab kontinye travay ansanm ak patnè fòs lòd nou yo pou sispann 
enfiltrasyon zam ilegal nan eta nou an ak nan kominote nou yo ak krim vyolan ki etènize 
ak yo."  
  
Chèf Egzekitif Konte Suffolk, Steve Bellone, te deklare, 'Li enpòtan pou nou fè tout 
sa nou kapab pou asire Ajans Fòs Lòd nou yo gen lajan ak zouti ki nesesè pou mennen 
ankèt, anpeche epi reponn ak ensidan kriminèl yo. Mwe fyè ke Konte Suffolk kapab 
patisipe nan inisyativ Eliminasyon Vyolans ki Enplike Zam lan, pou ogmante plis 
angajman nou anvè sekirite piblik la. Mwen ta renmen remèsye Gouvènè Hochul pou 
sipò kontinyèl li anvè Depatman Lapolis nou yo."  
  
Chèf Egzekitif Konte Nassau a, Bruce Blakeman, te deklare "Mwen vle remèsye 
Gouvènè Hochul paske li te bay resous adisyonèl pou ajans fòs lòd Nassau yo pou ede 
ofisye nou yo retire zam ilegal yo nan lari nou yo epi retire yo anba men kriminèl yo."  
  
Majistra Albany an, Kathy Sheehan te deklare, "Albany fyè dèske li akeyi pi nouvo ak 
pi gwo Sant Analiz kont Krim lan nan Eta New York. Travay k ap fèt nan Vil Kapital New 
York la ak atravè Eta a klèman ap pote fwi paske Depatman Lapolis Albany, Lapolis Eta 
New York, ak lòt ajans fòs lòd yo ap retire yon kantite zam ilegal rekò nan lari nou yo 
epi yo arete moun ki vyolan ki itilize yo. Mèsi Gouvènè Hochul paske li te kreye Gwoup 
Travay Ant Plizyè Eta sou Zam Ilegal la ak plis envestisman istorik li nan pwogram 
GIVE yo ak lòt inisyativ k ap amelyore sekirite piblik la."  
  
Majistra Syracuse la, Ben Walsh, te deklare, "Nivo krim eleve ki enplike zam nan 
Syracuse yo se yon defi inik ki mande solisyon konplè ak aksyon kolektif pou adrese li. 
Avèk 1.3 milyon dola nan finansman GIVE sa a, Depatman Lapolis Syracuse (Syracuse 
Police Department, SPD) ka dedye plis resous pou fè sansibilizasyon nan lari ak 
estrateji Prevansyon Krim atravè Konsepsyon Envirònmental (Crime Prevention through 
Environmental Design, CPTED) yo. Mwen rekonesan anvè Gouvènè Hochul ak 
Divizyon Sèvis Jistis Kriminèl la pou sipò yo bay Syracuse, epi mwen remèsye SPD pou 
devouman kontinyèl li pou pwoteje vil nou an."  
  
Majistra Mt. Vernon lan, Shawyn Patterson-Howard, ak Ko-Prezidan Majistra yo 
Kont Zam Illegal (Mayors Against Illegal Guns) nan Everytown, te deklare, "Mount 
Vernon kontan anpil pou l wè sibvansyon GIVE nou an double sou direksyon Gouvènè 
Hochul. Gouvènè nou an konprann nesesite pou kowòdinasyon ant ajans yo ki pèmèt 
nou retire plis zam nan lari a. Efò sa yo lakòz diminisyon vyolans ak ensidan ki gen rapò 
ak zam. Mèsi Gouvènè Hochul, non sèlman paske w te dirije nasyon an nan adopte lwa 
bon sans kont zam, men tou paske w te mete finansman an nan kominote lokal nou yo 
pou aplike estrateji diminisyon zam ki ede nou pwoteje ak sèvi kominote nou yo."  
  
Majistra Binghamton lan, Jared M. Kraham, te deklare, "Rafòsman sa a nan 
finansman GIVE la se te yon demann dirèk mwen te fè Gouvènè Hochul, epi li reponn 
ak demand lan. Finansman sa a pral sipòte ajans fòs lò lokal yo - espesyalman 
Depatman Lapolis Binghamton - nan derasinen zam ilegal yo ak pwoteje katye nou yo 



kont krim vyolan. Mwen rekonesan anvè Gouvènè a paske li te bay finansman sa a ki 
nesesè anpil pou ede kenbe kominote nou an an sekirite."  
  
Majistra Elmira, Dan Mandell, te deklare, "Mwen remèsye Gouvènè Hochul pou 
lidèchip li nan sipòte inisyativ GIVE la. Abòde vyolans ak zam enpòtan anpil pou mentni 
sekirite piblik la. Fon Vil nou an te resevwa yo pral ede ajans nou an ak lòt ajans yo nan 
Konte nou an konbat vyolans ak zam epi ede retire zam ilegal ansanm ak moun ki 
posede zam ilegal yo nan lari a."  
  
Majistra Ithaca a, Laura Lewis, te deklare, "Lè w resevwa sibvansyon GIVE la li ba 
nou resous ki nesesè pou nou travay ansanm ak kominote nou an pou n abòde krim 
vyolan nan yon fason ki fè sans ak pwodiktif. Yon sans pwoteksyon ak sekirite se yon 
bagay tout rezidan Ithaca ak Konte Tompkins gen dwa genyen."  
  
Majistra Auburn lan, Michael D. Quill, te deklare, "Finansman Inisyativ Eliminasyon 
Vyolans ki enplike Zam (Gun Involved Violence Elimination, GIVE) sa a pral yon gwo 
resous pou ajans fòs lòd Vil ak Konte nou yo. Pwogram nan konsantre sou estrateji ki 
baze sou prèv epi ankouraje tout ajans ki nan konte nou an pou kowòdone. Nou 
remèsye Gouvènè Hochul paske li bay pwogram GIVE la priyorite epi li bay Auburn ak 
Konte Cayuga resous sa yo pou fè kominote nou an vin yon kote ki pi an sekirite."  
  
Majistra Jamestown la, Eddie Sundquist, te deklare, "Ogmantasyon nan finansman 
pou Inisyativ GIVE la pral pèmèt ofisye nou yo fè patwouy ki plis dirije, ogmante 
pwogram entèripsyon vyolans pou jèn yo, epi pèmèt polis nou yo retire plis zam ilegal 
nan lari a. Mwen remèsye Gouvènè Hochul pou travay di li nan garanti finansman sa a 
pou ede nou mete fen nan flewo vyolans ak zam lan nan kominote nou yo."  
  
Majistra Utica a Robert Palmieri te deklare, "Vil Utica ak Eta New York kontinye 
travay ansanm avèk dilijans pou adrese vyolans ak zam epi kenbe rezidan nou yo an 
sekirite. Inisyativ GIVE la enpòtan anpil pou efò sa yo epi mwen ta renmen remèsye 
Gouvènè Hochul paske li kontinye abòde vyolans ak zam yon fason pwo-aktif epi ak 
vigè. Prim sa a vino apre èd eta a pou etabli yon pwogram SNUG nan Utica ak Vil Utica 
pou anboche plis ofisye, enstale plis kamera ak achte plis ekipman pou konbat vyolans 
ak zam.  Utica kapab sèlman vin pi bon vil nan mond lan si chak rezidan santi yo an 
sekirite ak pwoteje."  
  
Majistra Niagara Falls la, Robert Restaino, te deklare, "Vyolans ak zam ap kontinye 
afekte vil yo atravè Eta New York.  Vil nou an apresye angajman Gouvènè Hochul pou 
atake pwoblèm sa a. Finansman sa a pral pèmèt Depatman Lapolis Niagara Falls nou 
an ogmante efò li yo pou retire zam ilegal nan lari nou yo epi kontinye goumen kont 
vyolans ak zam nan Vil nou an."  
  
  Majistra Vilaj Hempstead LA, Waylyn Hobbs, Jr., te deklare, "Mwen vle remèsye 
Gouvènè Hochul paske li akòde nou Sibvansyon GIVE la. Li pral ede Depatman Lapolis 
Hempstead kontinye bay sekirite piblik nan Vilaj Hempstead. Nou te wè pèsonèlman 
efikasite pwogram sa a lè nou retire anpil zam ilegal nan lari nou yo."  



  
Sherif Konte Suffolk la, Errol D. Toulon, Jr. te deklare. "Konte Suffolk ap trase 
chemen nan konbat vyolans ak zam san sans epi retire zam ilegal nan lari nou yo. Mèsi 
Gouvènè Hochul paske w ogmante finansman GIVE ki pral ede ajans fòs lòd Konte 
Suffolk yo kontinye travay nou pou kenbe rezidan yo an sekirite."  
  
Fondatè Fon Memoryal Scott J. Beigel lla, Linda Beigel Schulman, te deklare, 
"Avèk anons jodi a, Gouvènè Hochul montre angajman san relach li pou mete fen ak 
vyolans ak zam ki ka evite nan New York. Inisyativ GIVE se yon egzanp kontinyèl 
priyorite Gouvènè Hochul pou sovgade ak pwoteje pèp New York la. Mwen bat bravo 
pou li pou devouman san fay li. Gouvènè Lidèchip Gouvènè Hochul la responsab 
dirèkteman pou ogmantasyon sezi zam ilegal yo. Retire zam ilegal, tankou Zam Zombi, 
nan lari New York te toujou yon priyorite pou Gouvènè Hochul. Avèk inisyativ GIVE la, 
Nouyòkè yo pi an sekirite epi yo pi pwoteje. Apre tou, nou tout gen dwa pou nou an 
sekirite epi nou tout gen dwa pou nou viv san pèrèz!!!"  
  
Agrandisman GIVE la se yon eleman kle nan plan finansman konplè pou adrese 
vyolans ak zam epi kreye yon eta ki pi an sekirite Gouvènè Hochul la, ki rekonèt tou 
enpòtans yon apwòch ki gen divès aspè pou amelyore sekirite piblik. Bidjè Ane Fiskal 
2024 Eta a bay tou gwo finansman pou òganizasyon kominotè yo atravè eta a ki itilize 
yon apwòch sante piblik pou adrese vyolans ak zam: idantifye sous la, entèwonp 
transmisyon an, epi trete moun ki afekte yo. Sa gen ladan 20 milyon dola pou pwogram 
SNUG Street Outreach la ki administre ak sipòte pa DCJS nan Albany, Bronx, Buffalo, 
Hempstead, Mt. Vernon, Newburgh, Niagara Falls, Poughkeepsie, Syracuse, 
Rochester, Troy, Utica, Wyandanch ak Yonkers. Yon pwogram SNUG nan Schenectady 
prevwa kòmanse otòn sa a. DCJS, an patenarya ak ajans fòs lòd lokal yo, sipòte tou 
yon rezo 10 Sant Analiz kont Krim ki bay analiz enpòtan, enfòmasyon ak sipò pou ankèt 
pou lapolis ak pwokirè yo atravè eta a. Yo ap etabli yon 11èm Sant nan Vil New York ak 
1 milyon dola ke Gouvènè Hochul garanti nan Bidjè Ane Fiskal 2024 la, sa ki mennen 
envestisman eta a nan rezo a nan 17 milyon dola.  
  
 Divizyon Sèvis Jistis Kriminèl la bay sipò enpòtan nan tout aspè nan sistèm jistis 
kriminèl eta a, ki gen ladan, men pa sa sèlman: fòme fòs lòd yo ak lòt pwofesyonèl jistis 
penal yo; sipèvize yon pwogram akreditasyon fòs lòd; asire Breathalyzer (tès alkòl) ak 
ekipman pou fè respekte vitès yo ke fòs lòd lokal yo ap itilize fonksyone kòrèkteman; 
jere finansman sibvansyon jistis penal; analize enfòmasyon sou krim ak pwogram nan 
tout eta a; bay sipò rechèch; sipèvize depatman pwobasyon konte yo ak altènatif nan 
pwogram prizon yo; ak kowòdone politik jistis pou jèn yo. Swiv DCJS sou Facebook ak 
Twitter.  

